
Aalisakkanik nioqqutissianit uillunillu uumasunit il.il. saniatigut 

tunisassianik, saniatigullu tunisassiat atorlugit tunisassianik nunamut 

niueqatigisamut annissinermi uumasut nakorsaasa nakkutilliinerat pillugu 

Kalaallit Nunaannut nalunaarut 
 

    Uumasuni nappaatit tunillannartullu pillugit inatsisip Kalaallit Nunaannut atuutilersinneqarnissaanik 

peqqussummi nr. 524, 8. juni 2004-meersumi § 20, § 35, § 40 aamma § 41, imm. 2-3 naapertorlugit 

aalajangersarneqarpoq:  

Atuuffia nassuiaatillu 

§ 1. Nalunaarut aalisakkanik nioqqutissianit uillunillu uumasunit il.il. saniatigut tunisassianik 

saniatigullu tunisassianit taakkunannga tunisassianik nunamut niueqatigisamut annissinermi 

uumasut nakorsaasa nakkutilliinerannut tunngasuuvoq. 

§ 2. Nalunaarummi matumani pineqarput   

1)  tunisassiat: aalisakkanik nioqqutissianit uillunillu uumasunit il.il. saniatigut tunisassiat 

saniatigullu tunisassianit taakkunannga tunisassiarineqartut  

2)  aalisakkanit nioqqutissiat: uumasut tarajulimmiut imermiullu (uillut uumasut il.il. kiisalu 

miluumasut, paarmortut naratsillu tamaasa ilanngunnagit), piniagaappata imaluunniit 

kinguaassiortitaappata, kiisalu uumasunit taakkunannga nerineqarsinnaasut, aggorneri 

tunisassiallu tamarmik 

3)  uillut il.il.: qimerloqanngitsut marlunnik qaleruallit, imarmiut kapinartuusalinnik amillit, 

uumasut puullit aamma siuteqqut imarmiut 

4)  qimerloqanngitsut marlunnik qaleruallit: qimerloqanngitsut Lamellibranchiatanut ilaasut, 

imaani uumasuaqqanik iisassaminnik immikkoortitereqqaarlutik iisisartut 

5) nunat niueqatigisat: EU-mi nunat, Norge, Island, Liechtenstein, Andorra, Savalimmiut aamma 

Schweiz. Nunat taakku katillugit taaneqarput niueqatigisat. Immikkoortut uku niueqa-tigisanut 

ilaanngillat: 

a) Kunngeqafimmi Spaniami Ceuta aamma Melilla, aamma 

b)   Kunngiitsuuffimmi Frankrigimi nunat nunallu immikkoortui imarpiup akianiittut 

6)  niueqatigiinneq: tunisassianik Kalaallit Nunaannit nunamut niueqatigisamut annissineq 

a) Kalaallit Nunaanni tunisassiarineqarsimasumik, imaluunniit 

 b) nunanit isumaqatigiissutip avataaneersunit aallaaveqartunik, uumasullu nakorsaasa 

nakkutilliinerisa kingorna ingerlateqqinneqartunik, Kalaallit Nunaanni suliffeqarfimmit 

tigusisumiit nunamut niueqatigisamut allamut tuneqqinneqartunik 

7)   suliffeqarfik tigusisuusoq: suliffeqarfik imaluunniit tunisassiorfik, niueqateqarnermi 

tunisassianik tigooraaffiusoq imaluunniit tunisassiat niueqatigiinnermut atatillugu tiguneqartut 

utertinneqarneranni immikkoortiterneqarneranniluunniit suliaqarfiusoq 

8)  tunisassiorfik: aalisariutit eqqaassanngikkaanni sumiluunniit nioqqutissanik qanorluuniit 

iliorlutni passussiffik, 

9) uumasut nakorsaasa nakkutilliinerat: uumasut nakorsaasa killeqarfimmi nakkutilliisut  

a) nassiussat uppernarsaatinik pisariaqartinneqartunik ilaqartinneqarnerannik nakkutilliinerat, 

uppernarsaatit paasissutissanut siumoortumik nalunaarummi takuneqarsinnaasunut 



naapertuunnerannik nakkutilliinerat, kiisalu uppernarsaatini paasissutissat 

tamakkiisuunerannik nakkutilliinerat (uppernarsaatinik misissuinerat) 

b) nassiussat uppernarsaatillu ilaatinneqartut akornaminni naapertuunnerannik misissuinerat 

(suussusii misissorlugit), aamma  

c) tunisassiat siunertamut kissaatigineqartumut naleqqunnerannik aamma aalajangersakkanik 

atuuttunik eqqortitsinerannik nakkutilliinerat (takullugit nakkutilliinerat), tassunga 

ilanngullugu killeqarfimmi nakkutilliivinni pisariitsumik misissuinerat kiisalu 

taamaattoqarpat misissugassanik tigusanik Fødevarestyrelsip laboratoriaanni 

misissueqqissaarnerat 

10) killeqarfimmi uumasut nakorsaat: uumasut nakorsaanerat Fødevarestyrelsimit killeqarfimmi 

nakkutilliiviusut arlaanni atorfinitsinneqarsimasoq  

11) nassiussat: tunisassiat uppernarsaammi nassiunneqaqataasumi takuneqarsinnaasut assigisaat 

assigisaanillu suliarineqarsimasut. Aamma nassiussisumit tassanngaanniissapput, assartuut 

atorneqartoq assigiittuassalluni ataasiinnarmillu aalajangersimasumit tiguneqartussaassallutik. 

Kiisalu uumasut nakorsaannut nakkutilliisumut ataatsimoorlutik 

misissugassanngortinneqassallutik 

12) avammut niuertoq: inuk suliffeqarfilluunniit Kalaallit Nunaanni angerlarsimaffilik, 

nioqqutissianik nunanut niueqatigisanut tunisassianik annissuisoq, aamma Fødevarestyrelsimi 

nalunaarsorneqarsimasoq, tak. § 3. 

13) uppernarsaatit pigineqartussaasut: peqqissutsikkut akuersissutit, niuersinnaanermut 

uppernarsaatit imaluunniit uumasut nakorsaannit uppernarsaatit, assersuutigalugu uumasut 

nakorsaanit tapiliussatut atsiorneqarsimasut imaluunniit uppernarsaatit allat, EU-mi inatsisit 

imaluunniit Kalaallit Nunaanni inatsisit malillugit piumasarineqartut. 

14) nakkutilliinermut oqartussat: Fødevarestyrelsi. Ulluinnarni sulinermi Fødevarestyrelsi, 

FødevareNordjylland, tassaavoq nakkutilliinermik isumaginnittoq.  

15) TRACES: EU-p uumasut nakorsaqarnikkut ataqatigiissitamik paasissutisseeriaasia, tak. 

Tracesimik periutsip atorneqarnissaa pillugu aalajangiineq 2004/292/EF aamma aalajangiinerup 

allanngortinnera 92/486/EØF, kingullermik aalajangiinikkut 2005/515/EF-ikkut 

allanngortinneqartoq. 

Avammut niuertut nalunaarsornerat 

§ 3. Avammut niuertut niueqatigiinnermi annissassap aallartinnissaa sioqqullugu 

Fødevarestyrelsimi nalunaarsorneqassapput. 

Imm. 2. Nalunaarsuinermut imm. 1-imi taaneqartumut ilaassapput tunisassiat suuneri nunalu 

apuuffissaat. 

Imm. 3. Nalunaarsorneqarnissamut qinnuteqaat nakkutilliinermut oqartussanut nassiunneqassaaq, 

taamaalilluni tunisassiat nalunaarsorneqartut siulliit annissornissaasa aallartinnissaat  

kingusinnerpaamik ullunik suliffiusunik tallimanik (ataasinngorneq-tallimanngorneq) sioqqullugu 

qinnuteqaat nakkutilliinermut oqartussanit tiguneqareersimassussanngorlugu. Ullut suliffiusut 

tallimat Fødevarestyrelsip nalinginnaasumik ammasarfiata iluani qinnuteqaatip tiguneraniit 

naatsorsorneqassapput. 

Imm. 4. Avammut niuertut nassiussanik anninneqartunik nalunaarsuissapput uku allattorlugit 

1) ulloq annissiviusoq, 

2) nassiussat amerlassusaat, 

3) tunisassiat suuneri, 

4) nassiussisoq, 

5) nassiussiffik, 

6) tigusisoq aamma 

7) apuuffissaat. 



Imm. 5. Nalunaarsukkat imm. 4-mi taaneqartut avammut niuertut sivikinnerpaamik ukiuni 

tallimani toqqorsimassavaat piumasaqartoqartillugulu nakkutilliinermut oqartussanut 

nalunaarsukkat takutittassallugit. 

Imm. 6. Suliffeqarfimmik avammut niuertumik piginnittut nikippata, suliffeqarfiulli 

ingerlanneqarnera piginnaatitaanermut akuersissummulluunniit normu atorlugu ingerlaannarluni, 

imm. 5 malillugu pisussaaffik ingerlaannassaaq, piginnittut nikinnerat apeqqutaatinnagu. 

Sumiiffimmi pileqqaarfimmi nakkutilliineq 

§ 4. Nunanut niueqatigisanut allanut tunisassianik avammut niuertut nunani niueqatigisani 

killilersugaanngitsumik tuniniaaneq pillugu aalajangersakkat atuuttut malillugit tunisassiat piareer-

sarneqarsimaneri, suliarineqarsimaneri, toqqorsimaneqarneri, assartorneqarsimaneri, 

nalunaaqutsigaasimaneri aamma allagartalersorsimaneri nammineq imminut nakkutiginermikkut 

qulakkiissavaat. 

Imm. 2. Tunisassiat assartuinerup tamarmiusup nalaani uppernarsaatinik allaqqaagaasunik 

ingiaqateqartussatut pisussaaffiligaasut, pineqartunik ingiaqateqarnissaat avammut niuertut 

qulakkiissavaat. Uppernarsaatini pigineqartussaasuni taakkunani suliffeqarfik tigusisussaq 

allassimassaaq. 

Imm. 3. Imm. 1-imi tunisassiat pineqartut suliffeqarfinnut tigusisunut assigiinngitsunut arlalinnut 

aalajangersimappata, tunisassiat sumiiffiit apuuffissaasa amerlassusaannut naapertuuttumik 

amerlassusilerlugit nassiussat poortorneqarsimassapput. Taamaattoqartillugu poortukkat tamarmik 

immikkut uppernarsaatinik allaqqaagaasunik imm. 2-mi pineqartunik ingiaqateqartinneqassapput. 

§ 5. Nakkutilliinermut oqartussat suliffeqarfinnik tunisassiorfinnilluunniit tunisassianik 

piareersaasunik, suliarinnittunik, quersuarmiititsisunik imaluunniit nunanut niueqatigisanut allanut 

assartuisunut akuttunngitsumik nakkutilliissapput. Nakkutilliinerup siunertaraa tunisassiat 

niueqatigiinnermi ilaasussat, tamanna pillugu piumasaqaatinik naammassinninnersut 

misissussallugu. 

Imm. 2. Piumasaqaatit eqqortinneqannginnerannik tunngavissalimmik pasitsaassisoqartillugu, 

nakkutilliinermut oqartussaasut pisariaqartitamik misissuissapput. Pasitsaassineq 

uppernarsineqarpat, nakkutilliinermut oqartussaasut naleqquttumik pineqaatissiissapput, 

unioqqutitsinaveersaaqqusinerit, peqqusinerit inerteqquteqarnerillu ilanngullugit. 

 

Siumoortumik nalunaaruteqarneq il.il. 

§ 6. Nunani niueqatigisani nunamut tunisassianik avammut niuertut annissinissaq 

kingusinnerpaamik nalunaaquttat akunnerinik 48-nik sioqqullugu. annissinissaq nakkutilliinermut 

oqartussanut allakkatigut nalunaarutigissavaat. Nalunaaquttat akunneri 48-t taakku 

Fødevarestyrelsip nalinginnaasumik ammasarfiisa, tassa ataasinngorneq-sisamanngorneq 8.30-

16.00 aamma tallimanngorneq 8.30-15.00, iluini nalunaarutip tiguneraniit naatsorsorneqassapput. 

Imm. 2. Imm. 1 taamaallaat atorneqassaaq, tunisassiat 

1) peqqissutsimut uppernarsaatinik ingiaqateqartinneqartussaappata, imaluunniit 

2) TRACES-mik nalunaaqutsiinissaq pillugu piumasaqaammut ilaappata. 

§ 7. Tunisassiat assartornerisa nalaanni uppernarsaatinik piumasaqaataasunik tamatigut 

ingiaqateqartinneqassapput. 

Akiliineq 

§ 8. Nassiussat § 4-mut ilaasut aatsaat annissassanngortinneqarsinnaapput annissinissamik 

nakkutilliinermut atatillugu aningaasartuutit akigititat atuuttut malillugit annertussuseqartut 



avammut niuertup akilereerpagit, imaluunniit taakku akilernissaannut pisariaqartumik 

qularnaveeqquseereerpat. 

Pineqaatissiinermut atuutilersitsinermullu aalajangersakkat 

§ 9. Inatsisit allat malillugit pisuutitaalluni annertunerusumik pineqaatissiisoqanngippat, 

nalunaarummi matumani §§ 3-4-mik imaluunniit §§ 6-7-mik unioqqutitsisoq akiliisitaasinnaavoq.  

Imm. 2. Ingerlatseqatigiiffiit il.il. (inatsisitigut pisinnaatitaasut) imm. 1 malillugu 

akiliisitaasinnaapput. 

§ 10. Nalunaarut ulloq 25. april 2014 atuutilersinneqarpoq. 

 

Fødevarestyrelsi, ulloq 15. april 2014 

 

ESBEN EGEDE RASMUSSEN 

 

/ Jan Thiele 


